
Die argitek van die monument, Jan van Wijk, het sterk gevoel oor die natuur en daarom
word hy vereer deur dié buiteluggalery waar sy as in ’n rots ingemessel is, omring deur
inheemse olienhout en graniet. 'n Uitstalling van veral opkomende Afrikaanse skrywers of
rakende taalnavorsing word elke paar maande in dié galery se uitstalkaste van herwonne
hout en glas aangebied om hiermee op die monument se kulturele én ekologiese aspekte te
fokus. Die uitstallings kan ook by taalmuseum.co.za/groen-galery gesien word.

welkom by die Groen Galery
Afrikaans en die opmars van wit nasionalisme in die 20ste eeu

Volgens WAM Carstens & EH Raidt (Die storie van Afrikaans 2019:384) kan die
politieke konteks van die 20ste eeu in Suid-Afrika in ’n paar tydperke verdeel word.

1902-1924 Uniewording en stigting van politieke partye soos die Suid-Afrikaanse
Party, Nasionale Party en African National Congress.
1924-1948 Stigting van die Verenigde Party en Gesuiwerde Nasionale Party.
1948-1993 Die Nasionale Party aan bewind, vestig en verstewig apartheid, opstand
teen apartheid, gewapende stryd deur ANC, Soweto-opstand in 1976,
noodtoestande van 1980’s, grensoorlog in Namibië en aanvang van
vredesonderhandelinge.

Hier volg ’n kronologiese uiteensetting van die gebeure op historiese vlak waarteen
Afrikaans se standaardisering asook wit nasionalisme afgespeel het.

Ná die Suid-Afrikaanse 0orlog (1899-1902) het taal ’n belangrike rol gespeel in die opkoms van wit
Afrikanernasionalisme. Die bevordering van Afrikaans was deel van die stryd teen Britse
ekonomiese en kulturele oorheersing. Afrikaans en moedertaalonderrig was belangrik geag in die
opheffing van wit Afrikaners wat laaggeskool was en as armblankes beskou is. Die stryd het
gefokus op die Afrikaner ten koste van ander landgenote. Nadat die Nasionale Party in 1948 die
politieke mag bekom het, is daar ’n stelsel van apartheid afgedwing wat die meeste Suid-
Afrikaners vervreem het en wat Afrikaners en Afrikaans bevoordeel het in onder meer die
staatsdiens, onderwys en die ekonomie. Die mislukte poging om Afrikaans as medium van onderrig
in swart skole uit te brei was een van talle faktore wat tot verset onder die jeug gelei het in 1976.

Soweto-opstand 1976 

Bron: SA History www.sahistory.org.za/article/afrikaans-language-black-and-coloured-dissent

Nasionalisme en die uitbou van Afrikaans het in ’n
spesifieke konteks en tydgees plaasgevind soos hier onder
bondig uiteengesit. 

Tydperk 1910-1922

1910 – Die Unie van Suid-Afrika kom tot stand.
1912 – Die South African Native National Congress gestig –
dit was die voorloper van die ANC.
1913 – Wet op Naturellegrondgebied 27 van 1913 beperk
grondbesit deur swart mense tot slegs 7% van die land se
grondgebied. Dit vorm die grondslag van die latere
tuislandbeleid. Swart mense mog slegs grond gekoop het
in beperkte gebiede. Die gebrek aan voorsiening van
uitbreidingsgeleenthede lei tot oorbevolking en word ’n
teelaarde vir konflik. 
1914 – JBM Hertzog stig die Nasionale Party, Suid-Afrika
raak betrokke by die Eerste Wêreldoorlog aan Britse kant.
Afrikaans word as voertaal in laerskole ingevoer en vanaf
1917 in hoërskole.
1915 - Die Burger-koerant gestig, talle Afrikaanse koerante
sien die lig in die 20ste eeu. 
1916 – Vanaf 1916 het sinodes van die NG Kerk begin om
Afrikaans as kerktaal te aanvaar. Die Huisgenoot en Die
Boerevrou verskyn
1917 – Eerste uitgawe van Afrikaanse Woordelys en
Spelreëls verskyn (AWS)
1918 – Victoria Kollege/Stellenbosch Universiteit kry
universiteitstatus, Afrikaans word ’n universiteitsvak by die
Universiteit van Kaapstad.
1919 – Tweede uitgawe van die AWS verskyn.
1922 – Mynwerkersopstand aan die Rand.

Die Afrikaanse

Woordelijs en Spelreëls

van 1917 is opgestel deur

TH le Roux, DF Malherbe

en Johannes J Smith, in

opdrag van die Suid-

Afrikaanse Akademie vir

Taal, Wetenskap en Kuns.

Ander lede van die

spellingkommissie sluit

Jan FE Cilliers, JD du Toit

en CJ Langenhoven in.

De Burger verskyn in 1915   

Bron: https://www.bing.com/images

https://af.wikipedia.org/wiki/T.H._le_Roux
https://af.wikipedia.org/wiki/D.F._Malherbe
https://af.wikipedia.org/wiki/Johannes_J._Smith
https://af.wikipedia.org/wiki/Jan_F.E._Cilliers
https://af.wikipedia.org/wiki/J.D._du_Toit
https://af.wikipedia.org/wiki/C.J._Langenhoven


Tydperk 1925-1939

1925 – Afrikaans erken as amptelike taal en taalstandaardiseringproses volg daarna.
1926 – Werk aan die Woordeboek van die Afrikaans Taal (WAT) begin. Op 25 Maart 1926
sluit die Nasionale Pers en die destydse Minister van Onderwys en Binnelandse Sake, DF
Malan, ’n kontrak waarvolgens prof JJ Smith, die eerste professor in Afrikaans aan die
Universiteit Stellenbosch, ’n Afrikaanse woordeboek met staatsteun sou opstel. Die
aanvanklike bedoeling was om ’n verklarende standaardwoordeboek saam te stel en dat
dié woordeboek binne drie jaar voltooi moes word. Smith het hom egter intensief
toegelê op die versameling van woorde uit verskeie streke van die Suid-Afrika. Dit het
gou duidelik geword dat die woordeboek méér sou wees as die woordeboek wat
aanvanklik beoog is. En só verskyn die eerste deel van die meerdelige Woordeboek van
die Afrikaanse Taal in 1950.
1929-1933 – Groot Depressie en groot droogte lei tot werkloosheid, armoede en
verstedeliking. Die FAK gestig in 1929. Wit vroue kry stemreg.
1930 – Die ATKV gestig. Die 1930’s was ’n bloeitydperk vir die Afrikaanse letterkunde en
heelwat boeke het verskyn. Die boeke het dikwels oor die Groot Trek, Voortrekkers en die
Anglo-Boereoorlog gehandel. Boeregeneraals is as helde vereer en dorpe en strate is na
hulle vernoem. Afrikaners het ook begin om kultuurfeeste en historiese hoogtepunte te
vier. Afrikaanse letterkunde van 1930 tot 1955 was ’n besondere  groeitydperk en daar
word verwys na die Vroeë en Laat Dertigers (CM van de Heever, NP van Wyk Louw,
Elizabeth Eybers, Uys Krige, die Veertigers (DJ Opperman, SJ Pretorius, Ernst van
Heerden, GA Watermeyer, Olga Kirsch, SV Petersen en Ina Rousseau). Die Vyftigers was
skrywers soos Peter Blum, Boerneef en Ingrid Jonker. 
1931 – Die eerste rolprent met Afrikaanse klankbaan verskyn.
1933 – Die eerste volledige vertaling van die Bybel in Afrikaans gedruk en versprei.
1934 – Die Gesuiwerde Nasionale Party met DF Malan as leier word gevorm. Die SAUK
kom tot stand.
1936 – Aparte verteenwoordiging vir wit en swart in die parlement afgekondig. 
1937 – Die eerste Afrikaanse radio-uitsending vind plaas. Radio was in die tydperk ná
1948 sterk gekoppel aan die politiek en veral die Nasionale Party
1938 – Gebeurtenisse in wit Afrikaners se verlede herdenk – die bekendste hiervan was
die eeufees van die Groot Trek wat landswyd herdenk 
1939 – 1945 Suid-Afrika neem deel aan die Tweede Wêreldoorlog aan Britse kant. 

In 1933 verskyn die eerste Bybel in Afrikaans

https://www.wikiwand.com/af/articles/Naspers
https://www.wikiwand.com/af/articles/Dani%C3%ABl_Fran%C3%A7ois_Malan
https://www.wikiwand.com/af/articles/Dani%C3%ABl_Fran%C3%A7ois_Malan

Tydperk 1942-1949

1942 – ‘Die Oproep’ in die Paarl geloods om fondse in te
samel vir ’n monument en studiefonds vir Afrikaans. Die
idee om ’n monument vir die Afrikaanse taal op te rig, is
op 14 Augustus 1942 geopper tydens die onthulling van ’n
gedenkplaat ter ere van ds SJ du Toit, DF du Toit en PJ
Malherbe op die plaas Kleinbosch naby die Paarl. ’n
Openbare vergadering het op 26 September 1942
gevolg, waarna die Afrikaanse Taalmonumentkomitee
gestig is. Die doel van die komitee was om fondse in te
samel vir die oprigting van ’n “waardige taalmonument in
die Paarl en vir beurse aan verdienstelike gevorderde
studente wat hulle spesiaal op ’n intensiewe studie van
die Afrikaanse taal wil toelê”.
1945 – Die Swartes (Stadsgebiede) Konsolidasiewet 25
van 1945 verbied swart mense om langer as 72 uur in ’n
wit stedelike gebied te vertoef.
1948 - Die Nasionale Party onder leiding van DF Malan
wen die verkiesing en apartheid word formeel as beleid
aanvaar - dit het ten doel om wit mense te bevoordeel
ten koste van ander rassegroepe. Afrikanernasionalisme
vorm die basis van die regering en die mite van Afrikaans
as taal van die wit Afrikaner is in hierdie proses gebruik.
Vanaf 1948 tot 1990 was Afrikaans die dominante taal
van die wit politiek in Suid-Afrika.
1949 - Die inhuldiging van die Voortrekkermonument
versterk Afrikanernasionalisme.

Die Nasionale Party onder leiding van DF Malan wen die verkiesing

en apartheid word formeel landsbeleid 

Bron: https://www.news24.com/citypress/news/26-may-1948-the-

day-that-changed-south-africa-forever

Die Voortrekkermonument in

1949 

Bron:

https://www.bing.com/image

https://www.bing.com/image

Die Van Riebeeckfees was die driehonderdjarige herdenking van Jan van Riebeeck se

landing aan die Kaap. Dit was saam met die Simboliese Ossewatrek in 1938 asook die

inhuldiging van die Voortrekkermonument in 1949 een van die drie grootste wit feeste in

Suid-Afrika in die 1900’s. 

 Bron: Blast from the past - Van Riebeeck festival in 1952, cometocapetown.com

https://af.wikipedia.org/wiki/Jan_van_Riebeeck
https://af.wikipedia.org/wiki/Kaapstad
https://af.wikipedia.org/wiki/Simboliese_Ossewatrek
https://af.wikipedia.org/wiki/Voortrekkermonument
https://af.wikipedia.org/wiki/Suid-Afrika
https://www.cometocapetown.com/blast-past-van-riebeeck-festival-1952/

Die Wonder van Afrikaans

was ’n landswye fees wat in

1959 gehou is om die ontstaan

van Afrikaans as taal te vier. In

1959 het die Suid-Afrikaanse

Akademie vir Wetenskap en

Kuns sy 50ste en die FAK sy

30ste bestaansjaar herdenk.

Hierdie twee organisasies het

baie gedoen om Afrikaans uit

te bou. 

Tydperk 1950-1959

1950 – Groepsgebiedewet en Ontugwet ingestel - was een van die
eerste apartheidswette, saam met die Wet op die Verbod op
Gemengde Huwelike van 1949. 
1951 – Bruin kiesers van kieserslys verwyder. Vaktaalburo van SA
Akademie gestig. Deel 1 van die WAT verskyn.
1952 – Die ANC begin met ’n versetveldtog teen apartheid en die
Van Riebeeckfees (1652-1952) word regoor Suid-Afrika gevier. Dit
was ’n geleentheid vir die regering om die groeiende mag van die
apartheidstaat ten toon te stel. 
1955 – Vryheidsmanifes deur ANC aangeneem in Kliptown, Soweto.
Deel II van die WAT verskyn.
1955-1976 – Afrikaans word in die laat 1960’s en 1970’s verpolitiseer
en dit word weerspieël in byvoorbeeld die letterkunde. Dit is ook die
periode waarin die Sestigers struggle-literatuur skep teen die
apartheidsideologie. Dié skrywers was onder andere Peter Blum,
Adam Small, Breyten Breytenbach, John Miles, Andre P Brink, Etienne
le Roux, Bartho Smit en Elsa Joubert.
1956 – Vroueoptog na Uniegebou teen paswette. Individue ouer as
sestien jaar was ingevolge hierdie wette verplig om pasboeke te dra,
wat 'n identiteitskaart, indiensneming en invloeimagtiging van 'n
arbeidsburo, naam van werkgewer en adres, asook besonderhede
van persoonlike geskiedenis bevat het. 
1957 – Die Stem van Suid-Afrika as enigste volkslied van Suid-Afrika
aanvaar.
1958 – HF Verwoerd word Eerste Minister.
1959 – Apartheid by universiteite ingevoer en die idee van swart
tuislande geopper. Die grootste taalfees van die 1900’s, bekend as
‘Die Wonder van Afrikaans’, vind landwyd plaas sowel as in Namibië,
Zimbabwe, Nederland en België. Verskeie feesgeskrifte het verskyn.
Hierdie feesvierings sowel as 1960 se Uniefees het verder bygedra
tot die groeiende wit Afrikanernasionalisme. 

Die opening van die Afrikaanse Taalmuseum op

14 Augustus 1975 in die Paarl 

Bron: Afrikaanse Taalmuseumargief

Tydperk 1960-1975

1960 - In Oktober 1960 was daar ’n referendum oor die vraag of die land ’n republiek moet word. Met ’n
naelskraap-oorwinning van 52% het die JA-stem gewen.
1960 – Sharpeville-opstand teen paswette op 21 Maart 1960 - Minstens 69 mense sterf en 180 beseer. 
1960 – ANC en PAC word verbied; die leiers verlaat SA en die gewapende stryd begin.
1961 - Die Republiek van Suid-Afrika kom tot stand op 31 Mei 1961. Ekonomiese, diplomatieke en
sportsanksies word teen Suid-Afrika ingestel. Die Afrikaanse vertaling van die Koran verskyn.
1964 –Kompetisie uitgeskryf vir die ontwerp van ’n monument wat die opbloei van Afrikaans simbolies
uitbeeld. Streng wetgewing oor instromingsbeheer aangeneem. 
1965 – Adam Small se Kanna hy ko hystoe, wat handel oor verstedeliking en gedwonge verskuiwing van
bruin mense, verskyn; dit word eers in 2012 met die Hertzogprys vereer.
1966 – Apartheid op sy hoogtepunt, Eerste Minister Hendrik Verwoerd met ’n mes doodgesteek in die
Volksraad. Die Grensoorlog in Namibië begin onder die dekmantel van ‘swart gevaar’ en kommunisme.
Die toekenning van die wenontwerp vir die Afrikaanse Taalmonument aan Jan van Wijk toegeken.
1969 – ’n Reeks taalfeeste in die land vind plaas om fondse vir die Taalmonument se bouwerk in te
samel. Die Afrikaanse Taalmonumentfonds gestig.
1972 – Gideon Malherbehuis in die Paarl gekoop en gerestoureer. Dit is op 14 Augustus 1975 , ’n honderd
jaar ná die stigting van die Genootskap van Regte Afrikaners (GRA), ingewy. Dit is vandag die
Afrikaanse Taalmuseum. Die bouwerk aan die Afrikaanse Taalmonument het in 1972 begin en in 1974
voltooi.
1975 – Verklaring van Taaljaar in Suid-Afrika om Afrikaans te vier en die 100ste verjaardag van die GRA
te herdenk. Die Afrikaanse Taalmuseum en -monument ingewy. Talle kleiner taalmonumente is landwyd
opgerig om Afrikaans te vier. Vir ’n lang tyd was die Taalmonument toe gesien as ’n simbool van
Afrikanernasionalisme en het mense in die Afrikaanse geledere beswaar gemaak omdat die aandeel
van bruin sprekers en skrywers geïgnoreer is.

Bron: Afrikaanse Taalmuseumargief

Die Afrikaanse Taalmonument is opgerig op

Paarlberg tussen 1972 en 1974 

Bron: Afrikaanse Taalmuseumargief

Die Afrikaanse Taalmonument ingewy op 10 Oktober 1975 met

sowat 40 000 mense wat dit bygewoon het 

Bron: Die Burger 11 Oktober 1975

Bron: brittanica.com

1976 

Eerste TV-uitsending in SA, in Afrikaans.  
Op 16 Junie het kinders in Soweto deelgeneem aan ’n protesoptog teen die mislukte
opdrag dat Afrikaans as een van die voertale in hoërskole verder uitgebrei word. Die
protes teen Afrikaans was deel van ’n groter protes teen apartheid, werkloosheid,
armoede, swak toestande van swart skole, paswette en die tuislandbeleid. Baie
leerlinge en onderwysers was nie Afrikaans magtig nie en versoeke vir kwytskelding is
geïgnoreer. Die dertienjarige Hector Pietersen en ander kinders is doodgeskiet
tydens die opstand. In die dae hierna het die geweld deur die land versprei. Die
herinnering van hierdie gebeure word jaarliks op Jeugdag, 16 Junie, herdenk.

